   І тоқсан бойынша бағалауға арналған тапсырмалар
Бөлім «Абайды оқы, таңырқа!»
6- сынып. Қазақ әдебиеті
Тақырып:             Абай Құнанбайұлы "Мен жазбаймын өлеңді ермек үшін", "Ғылым таппай мақтанба",                                      

«Бірінші сөз», «Жетінші сөз», «Отыз бірінші қара сөз»
Оқу мақсаты       6.1.4.1 көркем шығармалардан орта көлемді үзінділерді  мәнерлеп оқу, жатқа айту. 
                               6.3.2.1 кейіпкерлер жүйесінің заманауи жаңашылдығын өзара салыстырып баға беру; 


                   6.3.3.2 шығармадағы кейіпкерлер қарым-қатынасын отбасылық құндылық тұрғысынан       

                               талдап, әдеби эссе жазады.
 Бағалау критерийі               Білім алушы 
· Орта көлемді үзінділерді мәнерлеп оқиды, жатқа айтады. 
· Шығармадағы кейіпкерлерді өзара салыстырып, тарихи және көркемдік құндылығына баға береді

· Отбасылық құндылықты көрсетіп, әдеби эссе жазады 

Ойлау дағдыларының деңгейі                     Жоғары деңгей дағдылары 

Орындау уақыты                                            15 -20 минут 
1-тапсырма. Үзінділердің біреуін таңдап, мәнерлеп оқып, жатқа айтыңыз.
А) ОТЫЗ БІРІНШІ СӨЗ

Естіген нәрсені ұмытпастыққа төрт түрлі себеп бар: әуелі - көкірегі байлаулы берік болмақ керек; екінші — сол нәрсені естігенде я көргенде ғибрәтлану керек, көңілденіп, тұшынып, ынтамен ұғу керек; үшінші — сол нәрсені ішінен бірнеше уақыт қайтарып ойланып, көңілге бекіту керек; төртінші - ой кеселі нәрселерден қашық болу керек. Егер кез болып қалса, салынбау керек. Ой кеселдері: уайымсыз салғырттық, ойыншы-күлкішілдік, я бір қайғыға салыну, я бір нәрсеге құмарлық пайда болу секілді. Бұл төрт нәрсе - күллі ақыл мен ғылымды тоздыратұғын нәрселер. 1895 жыл

Abay.kz ақпараттық  порталы

Ә) «Ғылым таппай мақтанба»
Ғылым таппай мақтанба,  

Орын таппай баптанба, 

Құмарланып шаттанба 

Ойнап босқа күлуге. 

Бес нәрседен қашық бол, 

Бес нәрсеге асық бол, 

Адам болам десеңіз. 

Тілеуің, өмірің алдыңда, 

Оған қайғы жесеңіз. 

Өсек, өтірік, мақтаншақ, 

Еріншек, бекер мал шашпақ — 

Бес дұшпаның білсеңіз. 

Талап, еңбек, терең ой, 

Қанағат, рақым ойлап қой — 

Бес асыл іс, көнсеңіз. 

Жамандық көрсең нәфрәтлі,* 

Суытып көңіл тыйсаңыз. 

Жақсылық көрсең ғибрәтлі,* 

Оны ойға жисаңыз.

https://sites.google.com/site/abai1845/-le-der/gylym-tappaj-maktanba

2-тапсырма. Абай адам бойындағы болатын өзгерістерді салыстыра келе, жастық шақ пен кәрілік кезеңді жетінші қарасөзінде баса назарда ұстаған. Соған байланысты кейіпкерлерді салыстырып, тарихи және көркемдік, отбасылық құндылықтарына баға беріп, құрылымын сақтап, әдеби эссе жазыңыз. 120-130 сөз
«...Дүниенің көрінген һәм көрінбеген сырын түгелдеп, ең болмаса денелеп білмесе, адамдықпен орны болмайды. Оны білмеген соң, ол жан адам жаны болмай, хайуан жаны болады. Әзелде құдай тағала хайуанның жанынан адамның жанын ірі жаратқан, сол әсерін көрсетіп жаратқаны. Сол қуат жетпеген, ми толмаған ессіз бала күндегі «бұл немене, ол немене?» деп, бір нәрсені сұрап білсем екен дегенде, ұйқы, тамақ та есімізден шығып кететұғын құмарымызды, ержеткен соң, ақыл кіргенде, орнын тауып ізденіп, кісісін тауып сұранып, ғылым тапқандардың жолына неге салмайды екеміз?

Сол өрістетіп, өрісімізді ұзартып, құмарланып жиған қазынамызды көбейтсек керек, бұл жанның тамағы еді. Тәннен жан артық еді, тәнді жанға бас ұрғызса керек еді. Жоқ, біз олай қылмадық, ұзақтай шулап, қарғадай барқылдап, ауылдағы боқтықтан ұзамадық. Жан бізді жас күнімізде билеп жүр екен. Ержеткен соң, күш енген соң, оған билетпедік. Жанды тәнге бас ұрғыздық, ешнәрсеге көңілменен қарамадық, көзбен де жақсы қарамадық, көңіл айтып тұрса, сенбедік. Көзбен көрген нәрсенің де сыртын көргенге-ақ тойдық. Сырын қалай болады деп көңілге салмадық, оны білмеген кісінің несі кетіпті дейміз. Біреу кеткенін айтса да, ұқпаймыз. Біреу ақыл айтса: «Ой, тәңірі-ай, кімнен кім артық дейсің!» - дейміз, артығын білмейміз, айтып тұрса ұқпаймыз.» 

